WELSH BOTANOLOGY ' gan
Hugh  Davies, Rheithor
Abergwyngregin, a gyhoeddwyd
yn 1823, Mae yn llyfr eithaf prin
erbyn hyn a'i bris yn mynd yn
uwch a¢ yn uweh bob tro y gwelir
un ar werth yn Y Casgleon.

Ar dudalen flaen fy llyfr, fe
welir cofnod fel hyn: ‘P. B.
Williams, Llanrug’ a dyna lofnod
v Parchedig Peter Bayley
Williams a oedd yn Rheithor yn
Llanrug a Llanberis o 1792 hyd
1836.

Roedd Peter Bayley Williams
yn fab i'r enwog Barchedig Peter
Williams - a pha gartref yng
Nghymru a fu heb gopi 0 ‘Feibil
Peter Williams® yn ¥
blynyddoedd a fu?

Mae’r llyfr hwn wedi agor dau
ddrws diddorol iawn i mi'n
bersonol, oblegid dyma'r llyfr
a’m cychwynnodd ar gasglu
llyfrau o ddifri, a hefyd dyma’r
llyfr a’m hysgogodd 1i chwilio i
hanes bywvd a gwaith Peter
Bayley Williams.

Buan iawn y darganfum nad
oes fawr ddim wedi ei ysgrifennu
amdano. dim ond cwta golofn yn
y Bywgraffiadur a llu o
gvfeiriadau ato mewn amyw o
lyfrau - a’r rhai hynny fel arfer
mewn nodiadau ar waelod y
dudalen.

Wrth holi hwn a’r llall amdano
roedd y mwyafrif wedi clywed
amdano ond fawr neb yn
gwybod rhyw lawer. Ac y mae
hyn yn resyn garw oherwydd yr
oedd vn wr diddorol dros ben a
chanddo amryw ddiddordebau.
Felly, nid oedd dim amdani ond
gwneud tipyn o waith ymchwil.

DAETH yn Rheithor i blwyfi
Llanrug a Llanberis yn 1792 ar
6l graddio yng Ngholeg yr Iesu
yn Rhydychen a threulio ychydig
o flynyddoedd mewn
gofalaethau yn Lloegr.

Y ddau ysgogiad mawr

gyfnod cyffrous iawn er yr holl
galedi a oedd yn bodoli ar y pryd.
Yr oedd yn gyfnod o ddeffro
llenyddol gyda Dafydd Ddu
Eryri yn arwain a dysgu beirdd
Arfon ac Eifionydd a gwelwyd
deor ar ‘gywion Dafydd Ddu’ fel
y'u gelwid, megis Gutyn Peris,
Gwilym Peris, Hywel Eryri,
Gwyndaf Eryri, Sion Llyn a
Teuan Llyn.

Bu Eisteddfod bwysig yn yr
ardal yn 1799 pryd y cynhaliodd
Tolo Morganwg Orsedd ar fryn
Dinas Dinorwig ac urddo
Dafydd Ddu, Ieuan Lijn a
Gutyn Peris yn ‘feirdd Cadair
Gwynedd’. Bu lolo Morganwg
yn aros gyda Bayley Williams am
ychydig ddyddiau ond methodd
ei argyhoeddi ynglyn &’r Orsedd.

Dyma gyfnod hefyd a welodd
gynnydd mawr ym mhoblogaeth
yr ardal gyda Mr Assheton Smith
yn dechrau’r  berthynas
uniongyrchol thwng y Faenol a
Chwarel Dinorwig, a nifer y
gweithwyr yn cynyddu o 300 yn
1814 i tua 2000 erbyn 1848.

Roedd drws agored i bawb ym

Mhantafon, cartref Peter Bayley
Williams yn Llanrug fel y mae y
casgliad o’i lythyrau yn dangos.
Yr oedd bob amser yn barod i
achub unrhyw gam ac i
gynorthwyo ei blwyfolion, ond yr
un pryd yn credu mewn cosb lle
yr oedd hynny yn ddyledus.

ODDEUTU 1808 fe’i
hapwyntiwyd yn Ustus Heddwch
ac fe ymgymerodd &’r gwaith
yma gyda brwdfrydedd ac
arddeliad ac y mae ei lythyrau yn
dangos fod ganddo ddaliadau
cryf a phendant ac nid oedd ar
un amser yn barod i gymryd ei
ddylanwadu gan eraill fel yr
ysgrifennodd unwaith at John

Y Maes,
Ffon: Pwlilheli

Evans, Clarc yr Ustusiaid yng
Nghaemarfon yn dywedyd fod si
ar led ei fod ef (John Evans) yn
rheoli'r ustusiaid, ac meddai: ‘if
this is suffered to go on I shall
certainly write to Lord Bulkely and
propose my resignation for I will not
be the tool of any man,’

Yr oedd ganddo ddiddordeb
mawr mewn llysieueg fel y mae
ei gopi o'r ‘Welsh Botanology’ yn
dangos. Mae’r llyfr yn frith o
nodiadau o'i eiddo yn enwi
planhigion ychwanegol yr oedd
wedi dod o hyd iddynt yn ei filltir
sgwar yn Llanrug a Llanberis,

Roedd ganddo hefyd ‘ardd
wyllt’ ym Mbhantafon lle roedd
yn tyfu llysiau ac iddynt werth
meddyginiaethol ynghyd a
phlanhigion eraill a gasglai yn y
mynyddoedd.

Yn ei lawysgrif fe welir y
feddyginiaeth hon at y ‘gwaew
meigryn - cymmer wraidd
briallen meysudd a dail Cribau
St. Ffraid a dod wraidd y
Briallen yn gyntaf yn y ffroenau
a dail Cribau St. Ffraid yn 6l a
stopia y ffroenau bob dydd o’r
wythnos’. Efallai yn wir fod y
feddyginiaeth yn waeth na’r
clwy!

Yr oedd yn weithgar iawn ym
mywyd llenyddol ei gyfnod ac fe
ysgrifennodd lu o erthyglau i
gylchgronau megis Y Geirgrawn,
Gwyliedydd, Yr Haul, Y
Cambro Briton ac eraill.

Byddai hefyd yn ysgrifennu ar
faterion amaethyddol a
chymerodd ran amlwg yng
Nghymdeithas Amaethyddol Sir
Gaernarfon 0'i dechreuad yn
1807.

YR OEDD yn adnabyddus fel
hynafiaethwr a chynorthwyodd
bobl fel Nicholas Carlisle a

Cludiad yn ychwanegol.

Williamm Cathrall pan ceddynt
hwy yn ysgrifennu am Ogledd
Cymru, Bu hefyd yn crwydro'r
Wyddfa gyda William Bingley fel
y mae'n cydnabod yn e lyfr
‘Fxcursions in North Wales’ a
cheir ynddo ddisgrifiad diddorol
o't ddau yn dringo Clogwyn
Du’r Arddu i chwilio am
blanhigion.

Fe ysgrifennodd lyfr ar Sir
Gaernarfon sef ‘A Tourist’s Guide
through the County of Caernarvon’
a gyhoeddwyd yn 1821,

Ysgrifennodd hefyd
dracthawd maith i’r
Cymmrodorion ar ‘An Historical
Account of the Monasteries and
Abbeys in Wales®’, ac fe
ddyfarnwyd iddo fedal ¥y
Cymmrodorion am y gwaith
hwn yn 1833 ac fe'i cyhoeddwyd
ganddynt yn eu Trafodion yn
1843.

Cyfieithodd hefyd ddau o
lyfrau Richard Baxter
(1615-1691) i’r Gymraeg, sef
‘Tragwyddol Orphwysfa’r Saint’
a ‘Galwad i’r Annychweledig’ -
y ddau yma wedi eu cyhoeddi
ganddo yn 1825, ac fe welir
nodyn yn ei ddyddiadur am
Ddydd Llun, Chwefror 21:

‘Finished my Translation of
Baxter’s saint’s Everlasting Rest’.

Roedd ganddo ddiddordeb
mawr mewn llenyddiaeth
Gymraeg a chasglodd lu o
lawysgrifau ac fe adysgrifiodd
lawer mwy ac y mae’r thai hyn
ar gadw yn awr ymysg casgliad
Gwyneddon yng Ngholeg ¥
Brifysgol, Bangor.

Mae y rhan fwyaf 0’1 lythyrau
yn ymwneud a Deddfau’r
Tlodion a thrwyddynt hwy fe
welir yn eglur galedi’r oes a
hefyd fe welicr Peter Bayley
Williams fel géwr a oedd yn
mynnu tegwch i’'w blwyfolion ac
yn ymladd llawer i frwydr yn
erbyn Goruchwylwyr ‘dideimlad
a chreulon iawn’ fel y cyfeiriodd
at un ohonynt.

